
Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2019 թվականի նոյեմբերի 28-ի «Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարությունը, դրա իրականացման 2019-2023 թվականների միջոցառումների ծրագիրը և ծրագրի կատարումը համակարգող խորհրդի ձևավորման և գործունեության կազմակերպման կարգը հաստատելու մասին» N 1717-Լ որոշմամբ (այսուհետ՝ Ռազմավարություն) հաստատված՝ քրեակատարողական հիմնարկներում ազատությունից զրկված անձանց պահման պայմանների բարելավման և քրեակատարողական հիմնարկների օպտիմալացման շրջանակներում նախատեսված է.
1. փակել ՀՀ ԱՆ «Նուբարաշեն» և «Դատապարտյալների հիվանդանոց» քրեակատարողական հիմնարկները, որի արդյունքում Երևան քաղաքի տարածքում կկառուցվի շուրջ 1200 լրակազմ ունեցող քրեակատարողական նոր հիմնարկ: Նախաձեռնության իրականացման արդյունքում Երևան քաղաքի վարչական տարածքում  կկառուցվի միջազգային չափորոշիչներին համապատասխան նոր քրեակատարողական հիմնարկ՝ ընդգրկելով նաև ստացիոնար հիվանդանոց: Երևանի կենտրոնից (մամուլի շենքի հարևանությունից) կհանվի ՀՀ ԱՆ «Դատապարտյալների հիվանդանոց» քրեակատարողական հիմնարկը. 
1. ՀՀ ԱՆ «Երևան-Կենտրոն» քրեակատարողական հիմնարկը ՀՀ ազգային անվտանգության ծառայության վարչական շենքից տեղափոխել նախկին «էրեբունի» քրեակատարողական հիմնարկի մասնաշենք.
1. ՀՀ ԱՆ «Հրազդան» քրեակատարողական հիմնարկը լուծարել և ՀՀ ԱՆ «Սևան» քրեակատարողական հիմնարկի վարչական տարածքում կառուցել ՀՀ ԱՆ «Հրազդան» քրեակատարողական հիմնարկի համար սահմանված լրակազմով՝ փակ, կիսափակ ռեժիմների և կալանավորվածների պահելու վայր, այդ թվում՝ կալանք պատժատեսակի համար նախատեսված մասնաշենք.
1. ՀՀ ԱՆ «Արմավիր» քրեակատարողական հիմնարկում ապահովել կիսաբաց ուղղիչ հիմնարկի համար անհրաժեշտ պայմաններ, որոնք կհամապատասխանեն միջազգային չափանիշներին, և կառուցել օդափոխության համակարգ:
Հատկանշական է, որ կատարված ուսումնասիրությունների և առկա հիմնախնդիրների համատեքստում ՀՀ արդարադատության նախարարության կողմից իրականացվել են աշխատանքներ՝ քրեակատարողական հիմնարկների օպտիմալացման պլանի վերանայման ուղղությամբ: Մասնավորապես՝ դիտարկվել է քրեակատարողական հիմնարկների ավելի լայն օպտիմալացման պլան ունենալու հնարավորության հարցը, քան նախատեսված է Ռազմավարությամբ, և, ի թիվս այլնի, դիտարկվել է նաև ՀՀ ԱՆ «Կոշ» քրեակատարողական հիմնարկի փակման նպատակահարմարության հարցը:
Այսպես՝ 
1. ՀՀ արդարադատության նախարարության «Հրազդան» քրեակատարողական հիմնարկը (սույն կետում այսուհետ նաև՝ Հիմնարկ) նախատեսված է 215 անձի պահման համար (80 կալանավորված անձի և 135 դատապարտյալի համար)։ Ներկա դրությամբ այնտեղ պահվում է շուրջ 157 անձ, որից 69 կալանավորված անձինք և 88 դատապարտյալներ (28 դատապարտյալներ պահվում են փակ, 57 դատապարտյալներ՝ կիսափակ ուղղիչ հիմնարկներում, իսկ 3 դատապարտյալներ՝ կալանք պատժատեսակի համար նախատեսված պայմաններում)։ Հիմնարկի համալրվածությունը կազմում է ընդհանուր լրակազմի շուրջ 73%-ը: 
Սակայն, Հիմնարկը խնդրահարույց պահման պայմաններ ունի այն տեսակյունից, որ հարևան, բնակելի շենքերի հետ համեմատությամբ ունի մի քանի մետր հեռավորություն, ինչը նպաստում է արգելված իրերի ներթափանցմանը:  Բացի այդ, շենքային սահմանափակ պայմանները թույլ չեն տալիս ունենալ վերասոցիալականացման միջոցառումների համար նախատեսված սենյակներ, ինչը խոչընդոտում է Հիմնարկ     ի հիմնական գործառույթի իրականացմանը և խաթարում է Կառավարության որդեգրած վերասոցիալականացման քաղաքականության իրացումը: Այս մասին բարձրաձայնում են թե՛ միջազգային կառույցները, թե՛ Մարդու իրավունքների պաշտպանը, թե՛ հասարակական կազմակերպությունները: Սա նաև հաստատել է Կառավարությունը քրեակատարողական ոլորտի քառամյա ռազմավարությամբ:
Ընդամենը 157 անձի համար նախատեսված աշխատանքների պատշաճ իրականացման համար ՀՀ ԱՆ «Հրազդան» ՔԿՀ-ն ներկա դրությամբ ունի 120 հաստիքային միավոր: Միջազգային ընդունված չափանիշներին համապատասխան 1 աշխատակցին «բաժին է ընկնում» 3-4 դատապարտյալ, այնինչ, այս դեպքում հավասարակշռությունը որոշ չափով խախտված է, ինչը չի բխում նաև քրեակատարողական հիմնարկների միջև հաստիքների համաչափ և օբյեկտիվ բաշխվածության տեսլականից:
Ընդ որում, Հիմնարկի պահպանման համար պետական բյուջեից տարեկան հատկացվում է 497.501.586 ՀՀ դրամ, այդ թվում՝

	
ԱՆՎԱՆՈՒՄԸ
	ԳՈՒՄԱՐԸ
(ՀՀ ԴՐԱՄ)

	Աշխատողների աշխատավարձեր և հավելավճարներ
	390.993․707

	Պարգևատրում
	61.447․300

	Քաղ. ծառայողներին հատկացվող պարգևատրում
	1.834․952

	Էներգետիկ ծառայություններ
	24.705.379

	Կոմունալ ծառայություններ
	5.300․894

	Ներքին գործուղումներ
	45.000

	Գրասենյակային նյութեր և հագուստ
	9.522․052

	Տրանսպորտային նյութեր
	3.112․302

	Պարտադիր վճարներ
	540.000

	ԸՆԴԱՄԵՆԸ
	497.501․586


 	
Վերոգրյալի համատեքստում հարկ է արձանագրել, որ Հիմնարկի գործունեության դադարեցումը անհրաժեշտություն է նաև ֆինանսական միջոցների արդյունավետ օգտագործման տեսանկյունից։
1. Իրականացված ուսումնասիրությունների արդյունքում պարզվել է նաև, որ ՀՀ արդարադատության նախարարության «Կոշ» քրեակատարողական հիմնարկը (սույն կետում այսուհետ նաև՝ Հիմնարկ) նախատեսված է 640 անձի պահման համար (ունի երկու տիպի ուղղիչ հիմնարկ՝ կիսաբաց (615 մարդու համար) և բաց (25 մարդու համար)): Ներկա դրությամբ այնտեղ պահվում է շուրջ 66 անձ (բոլորը պահվում են կիսաբաց ուղղիչ հիմնարկում), այսինքն՝ համալրվածությունը կազմում է ընդհանուր լրակազմի 10.3%-ը: Ընդ որում՝ պետք է նկատել, որ համալրվածության նման ցածր տոկոսի առկայությունը ունի կայուն բնույթ վերջին տարիների ընթացքում:
Հատկանշական է նաև, որ ընդամենը 66 անձի համար նախատեսված գործառույթների պատշաճ իրականացման համար Հիմնարկը ներկա դրությամբ ունի 167 հաստիքային միավոր: Միջազգային ընդունված չափանիշներին համապատասխան 1 աշխատակցին «բաժին է ընկնում» 3-4 դատապարտյալ, այնինչ, այս դեպքում հավասարակշռությունը էականորեն խախտված է, ինչը չի բխում նաև քրեակատարողական հիմնարկների միջև հաստիքների համաչափ, օբյեկտիվ և օպտիմալ բաշխվածության տեսլականից:
Ընդ որում, Հիմնարկի պահպանման համար պետական բյուջեից տարեկան հատկացվում է 677.078.900 ՀՀ դրամ, այդ թվում՝

	

ԱՆՎԱՆՈՒՄԸ
	ԳՈՒՄԱՐԸ
(ՀՀ ԴՐԱՄ)

	Աշխատողների աշխատավարձեր և հավելավճարներ
	541.239.603

	Պարգևատրում
	79.723.170

	Քաղ. ծառայողներին հատկացվող պարգևատրում
	1.659.916

	Էներգետիկ ծառայություններ
	34.092.543

	Կոմունալ ծառայություններ
	2.233.231

	Ներքին գործուղումներ
	189.000

	Գրասենյակային նյութեր և հագուստ
	11.883.141

	Տրանսպորտային նյութեր
	4.618.296

	Պարտադիր վճարներ
	1.440.000

	ԸՆԴԱՄԵՆԸ
	677.078.900


	
Վերոգրյալի համատեքստում հարկ է արձանագրել, որ Հիմնարկի գործունեության դադարեցումը անհրաժեշտություն է նաև ֆինանսական միջոցների արդյունավետ օգտագործման տեսանկյունից։

Առաջարկվող կարգավորման բնույթը
Պետական միջոցների խնայման և, ըստ այդմ, ՀՀ արդարադատության նախարարության քրեակատարողական հիմնարկների տնտեսապես արդյունավետ օգտագործման նպատակով մշակվել է «Հայաստանի Հանրապետության արդարադատության նախարարության «Կոշ» և «Հրազդան» քրեակատարողական հիմնարկների գործունեությունը դադարեցնելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է դադարեցնել ՀՀ արդարադատության նախարարության «Կոշ» և «Հրազդան» քրեակատարողական հիմնարկների գործունեությունը:
Միևնույն ժամանակ, հարկ է նշել, որ Նախագծի ընդունման համար լրացուցիչ ֆինանսական միջոցների հատկացման անհրաժեշտությունը բացակայում է, Նախագծի ընդունումը պետական բյուջեի եկամուտներում և ծախսերում էական փոփոխություններ չի առաջացնում ՀՀ արդարադատության նախարարության «Կոշ» քրեակատարողական հիմնարկի մասով, իսկ «Հրազդան» քրեակատարողական քրեակատարողական հիմնարկի մասով վերջնարդյունքը կհանգեցնի շուրջ 500 մլն ՀՀ դրամի խնայողության փուլային սկզբունքով՝ հաշվի առնելով կադրերի ռեզերվում գտնվելու ժամանակահատվածի համար անհրաժեշտ ֆինանսական միջոցների առկայության անհրաժեշտությունը: 
Հատկանշական է, որ ՀՀ արդարադատության նախարարության «Կոշ» քրեակատարողական հիմնարկի գործունեության դադարեցման արդյունքում հնարավոր է դառնում լուծել այլ քրեակատարողական հիմնարկների կադրային խնդիրները, ինչպես նաև շուրջ 50 հաստիքով համալրել Պրոբացիայի ծառայության կադրային ռեսուրսը: Կրճատումների և նոր հաստիքների սահմանման համար նախատեսված երկամսյա ժամկետում հնարավոր կլինի վերջնական ճշգրտել հաստիքային բաշխվածությունը և թվային պատկերն արտացոլել ՀՀ կառավարության 2001 թվականի հոկտեմբերի 19-ի N 1015 որոշման, ինչպես նաև ՀՀ վարչապետի 2018 թվականի հունիսի 11-ի N 706-Ա որոշման մեջ:

Ակնկալվող արդյունքը
Նախագծի ընդունմամբ հնարավոր կլինի ապահովել քրեակատարողական համակարգի առավել օպտիմալ և արդյունավետ գործունեությունը, ինչպես նաև դրա առջև դրված խնդիրների լուծման նպատակով հատկացվող ֆինանսական միջոցների արդյունավետ և նպատակային տնօրինումը։

	Կապը ռազմավարական փաստաթղթերի հետ
	Հատկանշական է, որ 2021 թվականի օգոստոսի 26-ի ԱԺՕ-002-Ն որոշմամբ հավանության արժանացած ՀՀ կառավարության ծրագրի Իրավունք և արդարադատություն վերտառությամբ 5-րդ բաժնի Քրեակատարողական և պրոբացիայի ոլորտի բարեփոխումներ վերտառությամբ 5.6-րդ գլխում կարևորելով ազատությունից զրկված անձանց իրավունքների անխոչընդոտ իրացումը՝ ընդգծվել է, որ Կառավարությունը հետևողականորեն շարունակելու է ապահովել ազատությունից զրկված անձանց արժանապատիվ պահման պայմաններ, իսկ քրեակատարողական ծառայողների համար՝ աշխատանքային կենսապայմաններ:
	Նախագիծը բխում է նաև Ռազմավարության «Ազատությունից զրկված անձանց պահման պայմանների բարելավումը, քրեակատարողական հիմնարկների օպտիմալացումը և արդիականացումը, քրեակատարողական հիմնարկների և Պրոբացիայի ծառայության շենքային պայմանների բարելավումը և տեխնիկական հագեցումը» ռազմավարական ուղղության էությունից:

